
FRAMKVÆMDARÁKVÖRÐUN FRAMKVÆMDASTJÓRNARINNAR  

(ESB) 2020/1106 

frá 24. júlí 2020 

um skipulagningu tímabundinnar tilraunar samkvæmt tilskipunum ráðsins 66/401/EBE, 66/402/EBE, 

2002/54/EB og 2002/57/EB að því er varðar hlutfall opinbers eftirlits vegna akurskoðunar undir  

opinberu eftirliti á stofnfræi, kynbættu fræi af kynslóðunum á undan stofnfræi og vottuðu fræi 

(tilkynnt með númeri C(2020) 4955) (*) 

FRAMKVÆMDASTJÓRN EVRÓPUSAMBANDSINS HEFUR, 

með hliðsjón af sáttmálanum um starfshætti Evrópusambandsins, 

með hliðsjón af tilskipun ráðsins 66/401/EBE frá 14. júní 1966 um markaðssetningu fóðurjurtafræja (1), einkum 13. gr. a, 

með hliðsjón af tilskipun ráðsins 66/402/EBE frá 14. júní 1966 um markaðssetningu sáðkorns (2), einkum 13. gr. a, 

með hliðsjón af tilskipun ráðsins 2002/54/EB frá 13. júní 2002 um markaðssetningu sykurrófufræs (3), einkum 19. gr., 

með hliðsjón af tilskipun ráðsins 2002/57/EB frá 13. júní 2002 um markaðssetningu olíu- og trefjaplöntufræs (4), einkum  

16. gr., 

og að teknu tilliti til eftirfarandi: 

1) Vottað fræ fóðurplantna, kornvara, sykurrófu, olíu- og trefjaplantna sætir akurskoðun undir opinberu eftirliti samkvæmt 

tilskipunum 66/401/EBE, 66/402/EBE, 2002/54/EB og 2002/57/EB, eftir því sem við á. Hlutfall sem nemur a.m.k. 5% 

af uppskeru slíks fræs (hér á eftir nefnt „fast 5% lágmarkshlutfall“) sætir opinberu eftirliti á akrinum. 

2) Stofnfræ og kynbætt fræ af kynslóðunum á undan stofnfræi eru vottuð ef öll uppskera þessara fræja (hér á eftir nefnt 

„fast 100% hlutfall“) hefur sætt opinberri akurskoðun og uppfyllir skilyrðin sem mælt er fyrir um í tilskipunum 

66/401/EBE, 66/402/EBE, 2002/54/EB og 2002/57/EB. 

3) Í nýlegri tímabundinni tilraun sem var skipulögð á grundvelli framkvæmdarákvörðunar framkvæmdastjórnarinnar 

2012/340/ESB (5) var sýnt fram á að akurskoðun undir opinberu eftirliti af hálfu skoðunarmanna fræfyrirtækis sem hafa 

tilskilin leyfi og þjálfun, einnig fyrir stofnfræ og kynbætt fræ af kynslóðunum á undan stofnfræi, sé betri valkostur við 

opinbera akurskoðun. Opinbera eftirlitið á staðfestu 5% hlutfalli af fræuppskeru nægði til að sýna fram á að umfang 

akurskoðana undir opinberu eftirliti geti einnig verið viðeigandi fyrir stofnfræ og kynbætt fræ af kynslóðunum á undan 

stofnfræi. Frekari úrbætur gætu þó verið mögulegar að teknu tilliti til afkastagetu fræbirgja. 

4) Í reglugerð Evrópuþingsins og ráðsins (ESB) 2017/625 (6) um opinbert eftirlit og um að koma á fót samræmdum ramma 

Sambandsins um skipulag opinbers eftirlits innan allrar landbúnaðartengdu matvælakeðjunnar er þess krafist að lögbær 

yfirvöld sinni opinberu eftirliti reglulega með öllum rekstraraðilum, á grundvelli áhættu og með viðeigandi tíðni.  

Á grundvelli reynslu sem fengist hefur af beitingu þessara reglna ætti einnig að kanna, samkvæmt tilskipunum 

  

(*) Þessi ESB-gerð birtist í Stjtíð. ESB L 242, 28.7.2020, bls. 7. Hennar var getið í ákvörðun sameiginlegu EES-nefndarinnar nr. 97/2021 frá 

19. mars 2021 um breytingu á I. viðauka (Heilbrigði dýra og plantna) við EES-samninginn, sjá EES-viðbæti við Stjórnartíðindi 

Evrópusambandsins nr. 5, 18.1.2024, bls. 17. 

(1) Stjtíð. EB L 125, 11.7.1966, bls. 2298/66. 

(2) Stjtíð. EB L 125, 11.7.1966, bls. 2309/66. 

(3) Stjtíð. EB L 193, 20.7. 2002, bls. 12. 

(4) Stjtíð. EB L 193, 20.7. 2002, bls. 74. 

(5) Framkvæmdarákvörðun framkvæmdastjórnarinnar frá 25. júní 2012 um skipulagningu tímabundinnar tilraunar samkvæmt tilskipunum 

ráðsins 66/401/EBE, 66/402/EBE, 2002/54/EB, 2002/55/EB og 2002/57/EB að því er varðar akurskoðun undir opinberu eftirliti á stofnfræi 

og kynbættu fræi af kynslóðunum á undan stofnfræi (Stjtíð ESB L 166, 27.6.2012, bls. 90). 

(6) Reglugerð Evrópuþingsins og ráðsins (ESB) 2017/625 frá 15. mars 2017 um opinbert eftirlit og aðra opinbera starfsemi sem miðar að því 

að tryggja að lögum um matvæli og fóður og reglum um heilbrigði og velferð dýra, plöntuheilbrigði og plöntuverndarvörur sé beitt og um 

breytingu á reglugerðum Evrópuþingsins og ráðsins (EB) nr. 999/2001, (EB) nr. 396/2005, (EB) nr. 1069/2009, (EB) nr. 1107/2009, (ESB) 

nr. 1151/2012, (ESB) nr. 652/2014, (ESB) 2016/429 og (ESB) 2016/2031, reglugerðum ráðsins (EB) nr. 1/2005 og (EB) nr. 1099/2009 og 

tilskipunum ráðsins 98/58/EB, 1999/74/EB, 2007/43/EB, 2008/119/EB og 2008/120/EB og um niðurfellingu á reglugerðum Evrópu-

þingsins og ráðsins (EB) nr. 854/2004 og (EB) nr. 882/2004, tilskipunum ráðsins 89/608/EBE, 89/662/EBE, 90/425/EBE, 91/496/EBE, 

96/23/EB, 96/93/EB og 97/78/EB og ákvörðun ráðsins 92/438/EBE (reglugerð um opinbert eftirlit) (Stjtíð. ESB L 95, 7.4.2017, bls. 1). 

66/401/EBE, 66/402/EBE, 2002/54/EB og 2002/57/EB, möguleikann á því að láta opinbert eftirlit með fræuppskeru á 

akrinum innan ramma opinbers eftirlits fara fram með þeirri tíðni sem er fastsett í samræmi við áhættumiðaða nálgun. 

5) Fyrir lögbær yfirvöld getur gerð áætlana um tíðni athugana þeirra innan ramma opinbers eftirlits, að teknu tilliti til 

ákveðinna áhættuviðmiðana í tengslum við starfsemi fræbirgja og fyrri niðurstaðna um reglufylgni, verið betri valkostur 

en fasta 5% lágmarkshlutfallið sem er notað fyrir vottað fræ. Af nýlegri tímabundinni tilraun leiðir að einnig ætti að gera 

prófun á stofnfræi og kynbættu fræi af kynslóðunum á undan stofnfræi þar sem hlutfall opinberrar skoðunar er 100%. 

6) Ábyrgir opinberir aðilar í aðildarríkjunum ættu að taka tillit til ákveðinna áhættuviðmiðana í tengslum við starfsemi 

fræbirgja og fyrri niðurstöður um reglufylgni fyrir gerð áætlana um tíðni opinbers eftirlits. Nauðsynlegt er að mæla fyrir 

um samræmdar viðmiðanir í þessum tilgangi. Því ætti að skipuleggja tímabundna tilraun til að meta þennan valkost. 

7) Nauðsynlegt er að losa aðildarríkin sem taka þátt í tilrauninni undan skyldum um opinbera akurskoðun á föstu 100% 

hlutfalli af stofnfræi og kynbættu fræi af kynslóðunum á undan stofnfræi og eftirliti á föstu 5% lágmarkshlutfalli af 

fræuppskeru fyrir vottað fræ innan ramma opinbers eftirlits eins og kveðið er á um í tilskipunum 66/401/EBE, 

66/402/EBE, 2002/54/EB og 2002/57/EB. 

8) Aðildarríki sem taka þátt í tilrauninni ættu að gefa framkvæmdastjórninni og aðildarríkjunum skýrslu árlega til að halda 

öðrum aðildarríkjum og framkvæmdastjórninni upplýstum og auðvelda mat á framvindu tilraunarinnar og eftirlit með 

henni. 

9) Ráðstafanirnar, sem kveðið er á um í þessari ákvörðun, eru í samræmi við álit fastanefndarinnar um plöntur, dýr, 

matvæli og fóður. 

SAMÞYKKT ÁKVÖRÐUN ÞESSA: 

1. gr. 

Efni 

1. Tímabundin tilraun (hér á eftir nefnd tilraunin) skal skipulögð á vettvangi Sambandsins þar sem metið er, að því er varðar 

opinbert eftirlit með nytjaplöntum vegna framleiðslu á stofnfræi, kynbættu fræi af kynslóðunum á undan stofnfræi og vottuðu 

fræi innan ramma akurskoðunar undir opinberu eftirliti samkvæmt ákvæðum, sem talin eru upp í 2. mgr. þessarar greinar, í 

tilskipunum 66/401/EBE, 66/402/EBE, 2002/54/EB og 2002/57/EB: 

a) hvort áhættumiðuð nálgun sem er framkvæmd í samræmi við 3. gr. þessar ákvörðunar geti verið betri valkostur að því er 

varðar eftirlit með: 

i. föstu 5% lágmarkshlutfalli af fræuppskeru fyrir vottað fræ, 

ii. föstu 100% hlutfalli af fræuppskeru fyrir stofnfræ og kynbætt fræ af kynslóðunum á undan stofnfræi, 

b) hvort viðmiðanir fyrir áhættumat eins og mælt er fyrir um í 1. mgr. 3. gr. þessarar ákvörðunar séu viðeigandi. 

2. Ákvæðin sem um getur í 1. mgr. eru sem hér segir: 

a) ákvæði 2. gr. (d-liður í B-lið 1. liðar 1. mgr.), 2. gr. (c-liður í A-lið 3. mgr.) og 14. gr. a (a-liður) tilskipunar 66/401/EBE og 

6. liðar I. viðauka við hana, 

b) ákvæði 2. gr. (d-liður í C-lið 1. mgr.), 2. gr. (c-liður í C-lið a í 1. mgr.), 2. gr. (d-liður 1. liðar í D-lið 1. mgr.), 2. gr. (b-liður 

2. liðar í D-lið 1. mgr.), 2. gr. (c-liður 3. liðar í D-lið 1. mgr.), 2. gr. (c-liður í A-lið 3. mgr.) og 14. gr. a (a-liður) tilskipunar 

66/402/EBE og 7. liðar I. viðauka við hana,  

c) ákvæði 2. gr. (iv. liður í c-lið 1. mgr.), 2. gr. (c-liður í A-lið 3. mgr.) og 21. gr. (a-liður) tilskipunar 2002/54/EB og 4. liðar 

A-hluta I. viðauka við hana, 

d) ákvæði 2. gr. (iv. liður í c-lið 1. mgr.), 2. gr. (ii. liður 1. liðar í d-lið 1. mgr.), 2. gr. (iii. liður 2. liðar í d-lið 1. mgr.), 2. gr. 

(c-liður í A-lið 5. mgr.) og 18. gr. (a-liður) tilskipunar 2002/57/EB og 5. liðar I. viðauka við hana. 

2. gr. 

Þátttaka aðildarríkja 

Öll aðildarríki geta tekið þátt í tilrauninni. 

Aðildarríki sem ákveða að taka þátt í tilrauninni (hér á eftir nefnd þátttökuaðildarríki) skulu upplýsa framkvæmdastjórnina og 

hin aðildarríkin um það og tilgreina tegundir, flokka og landsvæði sem falla undir þátttöku þeirra, ásamt takmörkunum ef 

einhverjar eru. 

Þátttökuaðildarríkjunum er heimilt að hætta þátttöku sinni hvenær sem er með því að tilkynna framkvæmdastjórninni um það. 

3. gr. 

Áhættumat 

1. Aðildarríkin skulu framkvæma áhættumat á fræbirgjum og aðlaga umfang opinbers eftirlits síns í samræmi við hlutfall á 

milli 1% og 100% af fræuppskeru að því er varðar akurskoðun undir opinberu eftirliti. 

Við áhættumat á fræbirgjum skal taka tillit til eftirfarandi viðmiðana: 

a) tegunda og framleiðsluaðferða, 

b) framleiðslusvæðis og fjölda akra, 

c) starfsemi undir stjórn fræbirgis, 

d) staðsetningu starfsemi eða rekstrar, 

e) allra upplýsinga sem benda til þess að líklegt sé að villt sé um fyrir notendum fræs, einkum að því er varðar einkenni, 

heilbrigði og gæði, eiginleika, samsetningu, magn, upprunaland eða -landsvæði, framleiðsluaðferð á fræjum, 

f) fyrri ferils fræbirgja að því er varðar niðurstöður úr opinberu eftirliti og eftirkönnunum sem viðhafðar voru með 

nytjaplöntum þeirra og fylgni við kröfuna sem sett er fram í 2. mgr sé uppfyllt, 

g) áreiðanleika og niðurstaðna úr skoðunum sem fræbirgjar hafa viðhaft, einkum af hálfu akurskoðunarmanns með tilskilin 

leyfi eða þriðja aðila að beiðni fræbirgja, þ.m.t., eftir því sem við á, eigin gæðatryggingarkerfi, í þeim tilgangi að ganga úr 

skugga um fylgni við kröfuna sem sett er fram í 2. mgr., 

h) hvers kyns upplýsinga sem gætu bent til þess að ekki sé farið að kröfunni sem sett er fram í 2. mgr. 

2. Nytjaplönturnar sem eiga að sæta opinberu eftirliti skulu ræktaðar af fræi sem hefur farið í gegnum opinbera eftirskoðun í 

samræmi við tilskipanir 66/401/EBE, 66/402/EBE, 2002/54/EB og 2002/57/EB. 

3. Setja skal hlutfall sýna úr framleiðslueiningum fræs, sem fæst úr uppskerunni, í opinbera eftirkönnun og, ef við á, 

opinbera fræprófun á rannsóknarstofu til að sanngreina yrki og ákvarða hreinleika þess. Aðildarríkin skulu auðkenna 

framleiðslueiningar fræs sem hefur fengið akurskoðun undir opinberu eftirliti í samræmi við áhættumiðaða nálgun sem sett er 

fram í 1. mgr. 

4. Þátttökuaðildarríki skulu, fyrir sömu uppskeru á sama akri, bera fast 5% lágmarkshlutfall af fræuppskeru sem sætir 

opinberu eftirliti saman við áhættumiðað opinbert eftirlit með uppskeru og uppskornu fræi þar sem ekki er fast lágmarkshlutfall. 

4. gr. 

Undanþágur frá tilskipunum 66/401/EBE, 66/402/EBE, 2002/54/EB og 2002/57/EB 

Þrátt fyrir tilskipanir 66/401/EBE, 66/402/EBE, 2002/54/EB og 2002/57/EB eru þátttökuaðildarríkin, að því er varðar 

tilraunina, leyst undan þeim skyldum er varða opinbera akurskoðun á stofnfræi, kynbættu fræi af kynslóðunum á undan 

stofnfræi og opinberu eftirliti með vottuðu fræi sem mælt er fyrir um í eftirfarandi ákvæðum: 

1) ákvæði 2. gr. (d-liður 1. liðar í B-lið 1. mgr.), 2. gr. (c-liður í A-lið 3. mgr.) og 14. gr. a (a-liður) tilskipunar 66/401/EBE og 

6. liðar I. viðauka við hana, 

2) ákvæði 2. gr. (d-liður í C-lið 1. mgr.), 2. gr. (c-liður í C-lið a í 1. mgr.), 2. gr. (d-liður 1. liðar í D-lið 1. mgr.), 2. gr. (b-liður 

2. liðar í D-lið 1. mgr.), 2. gr. (c-liður 3. liðar í D-lið 1. mgr.), 2. gr. (c-liður í A-lið 3. mgr.) og 14. gr. a (a-liður) tilskipunar 

66/402/EBE og 7. liðar I. viðauka við hana, 

3) ákvæði 2. gr. (iv. liður í c-lið 1. mgr.), 2. gr. (c-liður í A-lið 3. mgr.) og 21. gr. (a-liður) tilskipunar 2002/54/EB og 4. liðar 

A-hluta I. viðauka við hana, og 

4) ákvæði 2. gr. (iv. liður í c-lið 1. mgr.), 2. gr. (ii. liður 1. liðar í d-lið 1. mgr.), 2. gr. (iii. liður 2. liðar í d-lið 1. mgr.), 2. gr. 

(c-liður í A-lið 5. mgr.) og 18. gr. (a-liður) tilskipunar 2002/57/EB og 5. liðar I. viðauka við hana. 

5. gr. 

Skýrslugjöf 

1. Þátttökuaðildarríkin skulu ár hvert, eigi síðar en 31. mars næsta árs á eftir, leggja skýrslu um niðurstöðurnar úr tilrauninni 

sem gerð er í samræmi við 3. gr. fyrir framkvæmdastjórnina og hin aðildarríkin. 

2. Þátttökuaðildarríkin skulu, við lok tilraunarinnar eða þegar þátttöku þeirra lýkur, eigi síðar en 31. mars næsta árs á eftir, 

leggja lokaskýrslu um útkomuna úr tilrauninni fyrir framkvæmdastjórnina og hin aðildarríkin. 

Í skýrslunni mega koma fram fleiri upplýsingar sem þátttökuaðildarríki telja að skipt geti máli með hliðsjón af tilganginum með 

tilrauninni. 

6. gr. 

Gildistími 

Tilraunin skal hefjast 1. ágúst 2020 og henni skal ljúka 31. júlí 2027. 

7. gr. 

Viðtakendur 

Ákvörðun þessari er beint til aðildarríkjanna. 

Gjört í Brussel 24. júlí 2020. 

 Fyrir hönd framkvæmdastjórnarinnar, 

Stella KYRIAKIDES 

framkvæmdastjóri. 

 __________  


